
ABSTRAK 

Makanan di Malaysia melambangkan rakyatnya yang berbilang kaum. Makanan-makanan tersebut pada 

mulanya berasal dari pelbagai negeri dan suku kaum, tetapi kini telah disajikan sebagai hidangan umum 

di Malaysia. Masalah yang timbul ialah apabila generasi muda tidak lagi didedahkan dengan makanan 

tradisional apatah lagi mempelajari resepi dan cara membuatnya. Tambahan pula, tiada platfom untuk 

generasi muda mempelajari tentang resepi turun-menurun ini. Hal ini membimbangkan  untuk generasi 

akan datang mungkin tidak lagi mengenali makanan-makanan seperti vadal, putu mayam, yee sang, 

hinava, linut dan sebagainya. Justeru itu, kajian ini dijalankan bagi membangunkan sebuah aplikasi 

mudah alih dengan menggabungkan resepi tradisional kaum di Malaysia secara dalam talian dengan 

fitur media sosial khas untuk berkongsi maklum balas apabila pengguna sudah mencuba resepi dari 

aplikasi Foodiegram ini. Selain itu, perkembangan teknologi dan tren media sosial yang digabung 

dengan resepi dalam talian ini membolehkan generasi muda merasa dekat dengan tradisi yang 

ditinggalkan oleh nenek moyang mereka. Aplikasi Foodiegram resepi tradisional pelbagai kaum di 

malaysia ini akan dibangunkan dengan tujuan membantu mempromosikan makanan tradisional di 

kalangan generasi muda. Fungsi yang terdapat dalam aplikasi ini adalah memaparkan tutorial secara 

turutan bagi pelbagai jenis resepi. Selain itu, aplikasi ini juga menyediakan fungsi media sosial 

Foodiegram (komunikasi laman sosial) untuk berkongsi gambar, dan maklum balas terhadap resepi 

yang mereka telah cuba. Lebih penting dari itu, aplikasi ini membolehkan pemeliharaan bahan arkib 

yang lebih baik, lebih murah untuk jangka masa panjang dalam bentuk digital. Kaedah soal selidik dan 

temu bual digunakan untuk memperoleh data kajian. Bagi teknik temu bual, maklumat diperoleh 

daripada individu-individu sudah berusia lingkungan 70-80 tahun bagi mendapatkan maklumat tentang 

pemahaman mereka tentang mengapa makanan tradisional perlu di kekalkan dan diperkenalkan kepada 

generasi muda. Kajian ini dibangunkan menggunakan perisian Android studio, Git Bash, Visual Studio 

dan Native React. Akhir sekali, kajian untuk membangunkan aplikasi ini menggunakan Metodologi 

Agile iaitu pendekatan berulang untuk pengurusan projek dan pengembangan perisian, kerana ianya 

mudah untuk menangani perubahan dalam skop kerja dan fleksibel. 

 

 

 

 

1 PENGENALAN 

 

Malaysia adalah sebuah Negara yang mempunyai identiti nasional yang tersendiri. 

Maka, kita telah ketahui Malaysia mempunyai keistimewaan tersendiri yang berkait 

rapat dengan berlatar belakangkan masyarakat yang terdiri daripada pelbagai etnik.  

Setelah mencari di aplikasi google store berkenaan aplikasi yang hampir sama dengan 

aplikasi mudah alih foodiegram ini, jelas tiada yang sama kerana rata-rata aplikasi 

yang ada di Google Store adalah semua tentang aplikasi resepi makanan Melayu 

sahaja. 

Pengguna juga akan belajar memasak dan bahan apa yang diperlukan untuk 

menghasilkan hidangan tradisional. Pengguna yang menggunakan Aplikasi ini juga 

akan dapat melihat maklumat mengenai makanan, termasuk ramuan dan fakta menarik 

mengenai resepi makanan tradisional, jadi pengguna dapat mengetahui dengan lebih 

mendalam tentang makanan kaum mereka dan kaum lain yang berada di Malaysia. 

Resepi yang akan dikumpul di dalam aplikasi ini datangnya berlatar belakangkan 

pelbagai kaum di Malaysia. Sebuah komuniti akan dibentuk bagi membantu 

menyediakan resepi tradisional pelbagai kaum untuk dipaparkan di aplikasi 

Foodiegram ini dan disamping memastikan ketulenan resepi tradisional itu sendiri. 

 

2 PENYATAAN MASALAH 

Presepsi orang muda terhadap makanan tradisional adalah sangat penting. Di 

Malaysia, masalah timbul apabila sebilangan besar generasi pada masa kini tidak 

mempunyai pengetahuan mengenai makanan tradisional. Hasil kajian seterusnya 

mendapati bahawa, majoriti responden bersetuju bahawa hal ini timbul apabila 

generasi muda menghadapi masalah mencari maklumat mengenai makanan tradisional 

Malaysia dan maklumat di internet yang kebanyakannya tidak terkini dan terlalu 

banyak sumber di mana ia akan memakan masa. Akhir sekali, individu yang ingin 

mencuba resepi tradisional terbatas dengan resepi di internet yang tidak menunjukkan 

maklumat yang mencukupi seperti sejarah tentang makanan tradisional dan langkah 

demi langkah yang perlu di ambil dalam menyiapkan resepi makanan tradisional 

pelbagai kuam di Malaysia ini. Golongan muda diingatkan agar sentiasa mengambil 

tahu tentang kebudayaan kaum sendiri bagi membolehkan setiap amalan budaya 

tradisional terus kekal bagi generasi akan datang. (Siou Tan Sri Joseph Pairin 2018).Cop

3  OBJEKTIF KAJIAN 

 

Berdasarkan pernyataan masalah terdapat tiga objektif utama dalam proses pembangunan 

aplikasi Foodiegram ini iaitu : 

1. Mengenalpasti keperluan dan masalah yang dihadapi masyarakat melalui 

kaedah soal selidik dalam mengekalkan dan mempromosi resepi tradisional 

pelbagai kaum kepada generasi muda. 

2. Mereka bentuk dan membangunkan aplikasi mudah alih yang bertujuan 

membantu memperkenalkan makanan tradisional pelbagai kaum di Malaysia 

dalam kalangan generasi muda melalui platform teknologi mudah alih. 

3. Menguji kebolehgunaan aplikasi ini kepada pengguna yang disasarkan di mana 

usia adalah dalam lingkungan 15 -25 tahun. 

 

 

 

4 METOD KAJIAN 

 

Sistem ini dibangunkan secara berasaskan kitar hayat pembangunan sistem yang merupakan 

suatu proses digunakan dalam membangunkan sebuah sistem. Dalam kitar hayat ini, ia terdiri 

daripada perancangan, analisis, reka bentuk, implementasi, pengujian dan kelangsungan. 

Metodologi yang digunakan bagi membangunkan projek ini adalah dengan menggunakan 

model Agile. Model Agile dipilih disebabkan pendekatan adaptif yang bertindak balas 

dengan perubahan dengan sangat baik, membolehkan komunikasi langsung untuk 

mengekalkan ketelusan dan hasil yang mempunyai kualiti yang lebih baik dengan mencari 

dan membetulkan kesalahan lebih awal dan  cepat.      

Rajah 4.1 Kitar Hayat Pembangunan Sistem Adaptasi  
 

4.1 Fasa Perancangan 

Dalam fasa ini, merupakan fasa di mana untuk memahami dengan baik tujuan aplikasi di 

bangunkan serta proses membangunkan aplikasi ini. Obejktif kajian juga di dapati pada fasa 

ini setelah menyatakan permasalahan kajian dan penyelesaian permasalahan kajian. Dalam 

fasa ini, maklumat di kumpul bagi memastikan aplikasi yang dibangunkan menepati objektif 

kajian. Kumpulan sasaran juga di kenalpasti di fasa ini di mana generasi muda berumur 15-25 

tahun di pilih dan soal selidik diberikan bagi mengenalpasti keperluan mereka. Di samping 

itu, dalam peringkat ini juga, dilakukan analisa terhadap aplikasi sedia ada di pasaran bagi 

menambah baik justeru dapat membina aplikasi mudah alih Foodiegram resepi makanan 

tradisional pelbagai kaum di Malaysia. 

 

    

4.2 Fasa Rekabentuk 

Fasa ini menentukan senibina sistem.yang akan digunakan. Prototaip antaramuka di reka di 

fasa ini selain mengkaji warna dan tema yang akan digunakan di dalam aplikasi ini. Prototaip 

antaramuka membantu memberikan gambaran yang lebih jelas terhadap keperluan input, 

output dan proses di dalam aplikasi yang dibangunkan.  

4.3 Fasa Pembangunan 

Fasa ini berlaku pengkodan berdasarkan reka bentuk yang ditetapkan pada fasa sebelum ini. 

Aplikasi ini di bangunkan berasaskan android di Android Studio. Bahasa yang digunakan 

adalah Java dan pangkalan data di simpan di dalam Firebase Firestore Google.  

 

 

4.4 Fasa Pengujian 

Aplikasi mudah alih Foodiegram resepi makanan tradisional pelbagai kaum di Malaysia 

menjalani fasa pengujian dari segi fungsian dan bukan fungsian. Seterusnya aplikasi ini akan 

diberikan kepada pengguna untuk di nilai. Borang maklum balas akan diberikan kepada 

pengguna untuk di analisis. 

 

4.5 Fasa Penyemakan 

Aplikasi yang dibangunkan akan ditambah baik setelah mendapat maklum balas daripada 

pengguna. Analisa di lakukan ke atas maklum balas yang direkod untuk menentukan sama 

ada aplikasi yang dibangunkan bersedia untuk kegunaan awam atau tidak. Aplikasi ini juga 

akan diperlengkap dengan sokongan teknikal daripada pembangun dan akan disebarkan 

sekiranya semua komponen mencapai prestasi yang memuaskan. 

 

5 HASIL KAJIAN 

 

Bahagian ini membincangkan hasil proses pembangunan aplikasi mudah alih Foodiegram 

resepi makanan tradisional pelbagai kaum di Malaysia yang menggunakan perisian Android 

Studio. Bab ini memaparkan segmen kod kritikal dalam perisian ini beserta antara muka 

aplikasi.  Di samping itu, pangkalan data awan Firebase Firestore Google diimplementasi 

dalam pembangunan untuk tujuan penyimpanan data. 

 

Hasil dari tinjauan aplikasi mudah alih Foodiegram resepi makanan tradisional pelbagai 

kaum di Malaysia yang di bangunkan mempunyai fungsi pengarkiban secara atas talian bagi 

pengguna aplikasi. Antara fungsi yang ditawarkan ialah panduan resepi tradisional pelbagai 

kaum, sejarah memasak dan media sosial khas Foodiegram. 

Rajah 5.1 Skrip Kod Senarai Resepi 

 

Rajah 5.2 Skrip Kod Lihat Siaran Media Sosial 

Rajah 5.3 Skrip Kod Kongsi Gambar  

Rajah 5.4 Skrip Kod Melihat Komen 

 

 

Rajah 5.5 Skrip Kod Menambah Komen Baharu 

Rajah 5.6 Skrip Kod Fungsi Butang Suka 

Rajah 5.7 Antara Muka Aplikasi Mudah Alih Foodiegram Resepi Makanan 

Tradisional Pelbagai Kaum di Malaysia 

6 KESIMPULAN 

 

Secara keseluruhannya, aplikasi mudah alih Foodiegram resepi tradisional pelbagai kaum di 

Malaysoa ini yelah berjaya dibangunkan kerana telah mencapai skop projek dan objektif yang 

telah ditetapkan pada peringkat awal. Namun, setiap sistem tidak bersifat sempurna dan 

aplikasi ini diharapkan dapat di tambah baik agar menjadi lebih lengkap dan sempurna untuk 

kegunaan generasi muda. 

